64 VOLUMINA CONSTITUTIONUM

I. LITTERAE AD CAPITANEOS DE MILITIBUS
EXTRA FINES REGNI NON EMITTENDIS!

Sigismundus Augustus etc. Generose, fidelis, dilecte. lam aliquoties de consiliariorum
Nostrorum sententia mandaveramus, ne quis de Regno ac dicionibus Nostris in externam militiam
proficisci, neve milites equites vel pedites educere auderet. Quoniam vero perfertur ad Nos
principes quosdam Germaniae bellum contra se apparare, et res eo spectant, ut Nos ipsi militibus
opus habituri esse videamur, iterandum illum ipsum edictum esse duximus. Quare vigore prae-
sentis conventionis Lublinensis iterum edicimus, ne quis omnino de subditis Nostris cuiuslibet
status aut condicionis ad externas oras atque gentes militatum proficisci, vel milites equites vel
pedites educere per se vel subordinatas personas audeat. Volumus autem et mandamus Fidelitati
tuae, ut hoc edictum Nostrum in civitatibus et oppidis iuris dictionis suae in nundinis, foris et aliis
conventibus per pracconem publicari faciat, sub poenis in negligentes capitaneos constitutis.
Datum in conventione generali Lublinensi, feria quinta ante dominicam Palmarum anno Domini
millesimo quingentesimo quinquagesimo quarto [/5 III 1554], regni vero Nostri vigesimo quinto.
Ad mandatum Sacrae Regiae Maiestatis proprium.

Y Por. wyzej: LIX, sejm walny piotrkowski 1552 r., p. V: Litterae ad capitaneos de non emittendis extra
Regnum militibus.

